
   
 
 
 
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᑲᓇᑕᒥ ᑲᐱᔭᐅᓂᕐᒧᑦ ᐅᔾᔨᕈᓱᒋᐊᖃᕐᓂᕐᒧᑦ ᐱᓇᓱᐊᕈᓯᖅ 
 
ᐱᒋᐊᕐᕕᖓᑕ ᐅᓪᓗᖓ:  ᐄᐳᓗ 24, 2023 
ᐃᓱᓕᕝᕕᖓᑕ ᐅᓪᓗᖓ:  ᐄᐳᓗ 30, 2023 
ᓄᓇᕗᓕᒫᒧᑦ 60 ᑎᑦᑕᑯᓗᐃᑦ         
  
ᑲᓇᑕᒥ ᐋᓐᓂᐊᕇᒃᑯᓯᖅᑕᐅᓂᕐᒧᑦ ᐅᔾᔨᕈᓱᖕᓇᐅᑉ ᐱᓇᓱᐊᕈᓯᐊ ᐊᕐᕌᒍᑕᒫᑦ ᐊᑐᖅᑕᐅᕙᒃᐳᖅ 
ᐃᓕᓴᖅᓯᓪᓗᓂ ᐱᒻᒪᕆᐅᓂᖓᓂᒃ ᑲᐱᔭᐅᕙᖕᓂᖅ ᐃᓄᖕᓄᑦ ᖃᓄᑐᐃᓐᓇᖅ ᐅᑭᐅᓕᖕᓄᑦ. 
ᐱᒻᒪᕆᐅᓂᖅᓴᐅᓚᐅᖅᓯᒪᙱᑦᑐᖅ ᐅᔾᔨᕈᓱᓕᖅᑎᑦᓯᓂᕐᒥᑦ ᖁᓱᖏᓐᓂᕐᒥᓪᓗ ᑲᐱᔭᐅᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒥᑦ ᑲᔪᓯᓂᖃᑦᓯᐊᖅᑐᒥᓪᓗ.   
 
ᐅᑭᐅᑦ ᐱᖓᓱᑦ ᐊᓂᒍᖅᑐᓂᒃ, ᓄᕙᒡᔪᐊᕐᓇᖅ-19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ 
ᓇᓗᓇᐃᖅᓯᓯᒪᕗᖅ ᖃᓄᖅ ᐱᒻᒪᕆᐅᑎᒋᖕᒪᖔᑕ ᑲᐴᑎᑦ ᑲᑐᔾᔨᖃᑎᒌᒡᓗᑕ 
ᖃᓄᐃᙱᑦᑎᐊᕈᓯᑦᑎᓐᓄᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔾᔪᓯᑦᑎᓐᓄᑦ. 
ᐋᓐᓂᐊᓕᕇᒃᑯᓯᖅᑕᐅᒐᔪᖕᓂᖅ ᐱᒻᒪᕆᐅᔪᖅ ᑭᒃᑯᓕᒫᓄᑦ ᑭᓯᐊᓂ ᐱᓗᐊᕐᑐᒥᑦ ᓄᑕᕋᓛᓄᑦ 
ᓄᑕᕋᑯᓗᖕᓄᓪᓗ. ᓄᑕᕋᐅᑎᓪᓗᒋᑦ ᑲᐴᑏᑦ ᓴᐳᔾᔨᔾᔪᑕᐅᕙᒃᐳᑦ ᕿᑐᕐᖓᕐᓂᒃ ᐱᕐᔪᐊᕌᓗᖕᓂᒃ 
ᐋᓐᓂᐊᓂᒃ ᐊᓯᖕᓂᒡᓗ ᖁᐊᖅᓵᕐᓇᖅᑐᒦᑎᑦᑎᙱᖦᖢᑎᒃ ᒥᑭᒡᓕᒋᐊᖅᑎᑦᑎᓂᒃᑯᑦ ᖁᐊᖅᓵᕐᓇᖅᑐᒥᒃ 
ᐋᓐᓂᐊᒥᒃ ᓯᐊᒻᒪᒃᑎᑦᑎᑐᐃᓐᓇᕆᐊᖃᕐᓂᕐᒥᒃ ᐃᓄᖕᒥᑦ ᐃᓄᖕᒧᑦ.  
 
ᑕᒪᕐᒥᑲᓴᒃ ᓄᑕᕋᖅᐱᑦ ᑲᐴᑎᖏᑦ ᐱᔭᕇᖅᑕᐅᕙᒃᐳᑦ ᐃᓅᓵᖅᑎᓪᓗᒋᑦ 6−ᓗ ᐊᑯᓐᓂᖏᓐᓂ 
ᐊᕐᕌᒍᓕᖕᓄᑦ. ᐅᓄᖅᑐᑦ ᐋᓐᓂᐊᓕᕇᒃᑯᑎᓕᖅᑕᐅᓂᖅ ᑐᓂᔭᐅᓲᑦ ᐊᑕᐅᓯᐊᙱᖦᖢᑎᒃ, 
ᐊᔾᔨᒌᖏᑦᑐᓂ ᐅᑭᐅᓕᖕᓄᑦ ᐊᔾᔨᒌᖏᑦᑐᓂᒃᓗ ᑲᑎᓯᒪᔪᓂᒃ.  
 
ᓄᑕᖅᑲᑦ ᐱᕈᖅᐸᓪᓕᐊᑎᓪᓗᒋᑦ, ᓴᐳᔾᔭᐅᓯᒪᔪᑦ ᐋᓐᓂᐊᖅᑖᕆᔭᐅᓲᑦ ᐃᓚᖏᓐᓂᒃ ᓄᑕᕋᐅᑎᓪᓗᒋᑦ 
ᑲᐴᑎᑦ ᐊᑐᖅᑕᐅᔪᓐᓃᖅᐸᓪᓕᐊᑐᐃᓐᓇᖅᑎᓪᓗᒋᑦ. ᓴᐳᒻᒥᓗᒍ ᑲᔪᓯᓗᓂ, ᐊᔾᔨᒌᖏᑦᑐᑦ ᐱᒋᐊᕈᑏᑦ 
ᐱᔭᕆᐊᓕᑦ. ᐱᒻᒪᕆᐅᕗᖅ ᐅᓪᓗᒥᒧᑦ ᐊᖑᒻᒪᑎᕙᒡᓗᓂ ᑲᐱᔭᐅᔪᖃᖅᐸᒡᓗᓂ 
ᐃᓕᓐᓂᐊᕐᓇᖅᓯᔭᓕᖅᑎᓪᓗᒍ ᒪᒃᑯᒃᑐᑦ ᐃᓐᓇᕈᓕᓵᖅᑎᓪᓗᒋᑦ ᓇᓗᙱᑦᑎᐊᕈᒪᓂᕐᒧᑦ ᑕᒪᓐᓇ 
ᓴᐳᔾᔨᓯᒪᓂᖅ ᑲᔪᓯᒐᓗᐊᕐᒪᖔᑦ.  
 
ᖃᐅᔨᔪᒪᒍᕕᑦ ᑭᓱᑦ ᐋᓐᓂᐊᓕᕇᒃᑯᓯᖅᑕᐅᔭᕆᐊᖃᕐᒪᖔᑕ ᓄᑕᕋᐅᑎᓪᓗᒋᑦ ᐊᒻᒪ 
ᒪᒃᑯᒃᓯᓕᓵᖅᑎᓪᓗᒋᑦ ᖃᐅᔨᒪᔭᐅᖁᓪᓗᒍ ᓴᐳᔾᔭᐅᔾᔪᑎᑦ ᐋᓐᓂᐊᒧᑦ, ᓄᓇᕗᑦ ᒐᕙᒪᒃᑯᑦ 
ᐃᑭᐊᖅᑭᕕᖓᓐᓄᐊᕈᓐᓇᖅᐳᓯ ᐅᕝᕙᓘᓐᓃᑦ ᐃᓗᐊᖅᓴᐃᔨᔅᓯᓐᓄᑦ ᐅᖃᖃᑎᖃᕐᓗᓯ. 

https://gov.nu.ca/iu/%E1%90%8B%E1%93%90%E1%93%82%E1%90%8A%E1%96%83%E1%96%95%E1%93%87%E1%99%B1%E1%91%A6%E1%91%90%E1%93%95%E1%95%86%E1%94%A8%E1%92%83%E1%91%AF/information/%E1%90%8B%E1%93%90%E1%93%82%E1%90%8A%E1%95%87%E1%92%83%E1%91%AF%E1%93%AF%E1%96%85%E1%91%95%E1%90%85%E1%93%AF%E1%92%AA%E1%93%82%E1%96%85
https://gov.nu.ca/iu/%E1%90%8B%E1%93%90%E1%93%82%E1%90%8A%E1%96%83%E1%96%95%E1%93%87%E1%99%B1%E1%91%A6%E1%91%90%E1%93%95%E1%95%86%E1%94%A8%E1%92%83%E1%91%AF/information/%E1%90%8B%E1%93%90%E1%93%82%E1%90%8A%E1%95%87%E1%92%83%E1%91%AF%E1%93%AF%E1%96%85%E1%91%95%E1%90%85%E1%93%AF%E1%92%AA%E1%93%82%E1%96%85


ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᐃᖅᑲᐃᓯᔾᔪᑎᑦᑎᐊᕙᐅᖕᒥᔪᖅ ᐊᖑᒻᒪᑎᒐᓗᐊᕐᒪᖔᖅᐱᑦ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓂᕐᒧᑦ 
ᐊᑐᖁᔭᐅᔪᒥᑦ ᐃᓕᖕᓄᑦ, ᐃᓚᐅᓪᓗᓂ ᐱᒋᐊᕈᑏᑦ.  

 
### 

 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 
 
ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca  

mailto:dsommerville1@gov.nu.ca

